
Аннотация: Умумий ўрта таълим мактаблари биология фани 

ўқитувчиларининг замонавий педагогик технологиялардан фойдаланиш, 

биология фанини ўқитиш шаклларини компетенциявий ёндашув асосида 

ташкил этиш кўникмаларини ривожлантириш 

Калит сўзлар: мактаб, биология, фан, ўқитувчи, замонавий, педагогик, 

технология, метод. 

Аннотация: повышение квалификации учителей биологии в средних 

общеобразовательных школах на основе использования современных 

педагогических технологий, организации форм преподавания биологии на 

основе компетентностного подхода 

Ключевые слова: школа, биология, наука, учитель, современный, 

педагогический, технология, метод 

Annotation: development of skills of teachers of Biology in secondary schools 

of general education on the basis of the use of modern pedagogical technologies, the 

organization of forms of teaching of Biology on the basis of a competency approach 

Keywords: school, biology, science, teacher, modern, pedagogical, 

technology, method. 

«Таълим тўғрисида»ги ва «Кадрлар тайёрлаш миллий дастури 

тўғрисида»ги Ўзбекистон Республикаси қонунларига, 2017-2021-йилларга 

мўлжалланган “Ўзбекистон Республикасини янада ривожлантириш бўйича 

Ҳаракатлар стратегияси”, Ўзбекистон Республикаси Президентининг 2018 йил 

5 сентябрдаги “Халқ таълими тизимига бошқарувнинг янги тамойилларини 

жорий этиш чора-тадбирлари тўғрисида”ги ПҚ-3931 Қарорига мувофиқ, 

таълим босқичларининг узлуксизлиги ва изчиллигини таъминлаш, таълимнинг 

замонавий методологиясини яратиш, давлат таълим стандартларини 

компетенциявий ёндашув асосида такомиллаштириш, ўқув методик 

мажмуаларнинг янги авлодини ишлаб чиқиш ва амалиётга жорий этиш ҳамда 

педагог ходимларни қайта тайёрлаш ва уларнинг малакасини ошириш 

тизимини янада такомиллаштириш тақозо этилади. 

 Мамлакатимизда компетенциявий ёндашувга асосланган янги давлат 

таълим стандартларининг жорий этилиши ўрта мактаб ўқитувчилари зиммасига 

қатор долзарб вазифаларни қўймоқда. Шу билан бирга, 2017-2018 - ўқув 

йилидан мактабларда 11 йиллик ўрта таълимнинг жорий этилиши ҳам, ўз 

навбатида, ўқитувчиларнинг малака оширишга бўлган янги эҳтиёжларини 

келтириб чиқарди. Айни пайтда вужудга келган шарт-шароитлар ва 

ўқитувчиларнинг юқоридаги келтирилган эҳтиёжлари малака оширишнинг 

шакли, мазмуни ва уни амалга ошириш механизмларини қайта кўриб чиқишни 

ва бу жараёнга тегишли ўзгартиришларни киритишни тақозо этмоқда. 

Хусусан, шу кунларда юқоридаги эҳтиёжлардан ва улар олдида кўндаланг 

турган муаммолардан келиб чиққан ҳолда, биология фани ўқитувчиларининг 

малакасини ошириш мазмуни ва шаклларини такомиллаштириш зарурати 

пайдо бўлди. “Биология фанини ўқитиш методикаси” модулининг ишчи ўқув 

дастури биология фани ўқитувчилари малакасини ошириш курсининг ўқув 

дастури асосида тузилган бўлиб, у биология фани ўқитувчиларига ўқитишнинг 

замонавий методлари мазмуни ва моҳиятини очиб беради.  

Модулнинг мақсади: умумий ўрта таълим мактаблари биология фани 

ўқитувчиларининг замонавий педагогик технологиялардан фойдаланиш, 

биология фанини ўқитиш шаклларини компетенциявий ёндашув асосида 

ташкил этиш кўникмаларини ривожлантиришдан иборат.  

Модулнинг вазифалари: ўқитувчиларнинг биология фанини ўқитишда 

ўқувчиларда компетенцияларни шакллантириш учун замонавий педагогик 

технологиялар, фаол ва интерфаол методлар, уларни қўллаш ҳақидаги билим, 

кўникма ва малакаларини ривожлантириш; биология дарсларини замонавий 

талаблар асосида ташкил этиш кўникмаларини ривожлантириш. Модул бўйича 

тингловчиларнинг билим, кўникма, малака ва компетенцияларига қўйиладиган 

талаблар  

биология фанини ўқитишнинг ўзига хос хусусиятлари ва ўқитишнинг 

фаол, интерфаол методларини;  

биология фанини ўқитиш шакллари (дарс, дарсдан ташқари ишлар, 

синфдан ташқари машғулотлар, экскурсиялар)ни компетенциявий ёндашув 

асосида ташкил этиш; дарс ишланмаларини ишлаб чиқишга қўйилган 

замонавий талабларни билиши;  

биология фанини ўқитишда фаол, интерфаол методларини қўллай олиш; 

биология фанининг мазмуни, воситалари, методлари ва шаклларининг 

узвийлиги ва изчиллигини таъминлаш;  

 замонавий талаблар асосида дарс ишланмасини ишлаб чиқиш;  

биологиядан ўқувчиларнинг билим, кўникма, малакаларини баҳолаш 

учун ўқув топшириқларини тузиш;  

лаборатория машғулотларини ўтказиш;  

биологиядан масалалар ечиш;  

дарсларни кузатиш, таҳлил қилиш ва баҳолаш кўникмаларига;  

биология фанини ўқитишда дарсдан ташқари ишлар ва синфдан ташқари 

машғулотлар, экскурсияларни компетенциявий ёндашув асосида ташкил 

қилиш;  

лаборатория машғулотларини ўтказиш; биологиядан масалалар ечиш 

малакаларига;  

замонавий педагогик технологиялардан касбий фаолиятда фойдаланиш; 

 замонавий талаблар даражасида дарсларни ташкил қилиш ва ўтказиш 

компетенцияларига эга бўлиши лозим. 

 Модулни ташкил этиш ва ўтказиш бўйича тавсиялар “Биология фанини 

ўқитиш методикаси” модулидан машғулотлар назарий ва амалий шаклда олиб 

борилади. Назарий машғулотларда биология фанидан яратилган ўқув-услубий 

мажмуалар мазмуни, дарс ишланмаларига қўйилган талаблар, биологиянинг 

ўзига хос хусусиятлари ва фанни ўқитиш методикаси ҳақида маълумотлар 

берилади. Амалий машғулотларда дарс ишланмаларини замонавий талаблар 

асосида яратиш, ўқувчилар билимини баҳолаш, дарсдан ташқари ишлар ва 

синфдан ташқари машғулотлар, экскурсияларни ўтказиш, дарсларни кузатиш 

ва таҳлил қилиш ўргатилади. Машғулотларда техник воситалардан, экспресс-

сўровлар, тест сўровлари, ақлий ҳужум, гуруҳли фикрлаш, кичик гуруҳлар 

билан ишлаш ва бошқа интерфаол таълим усулларидан фойдаланиш назарда 

тутилади. Модулнинг ўқув режадаги бошқа модуллар билан боғлиқлиги ва 

узвийлиги мазкур модул мазмуни ўқув режадаги “Таълим-тарбия 

технологиялари ва педагогик маҳорат”, “Таълим жараёнида 

ахбороткоммуникaция технологияларини қўллаш”, блоклари, “Биология 

фанини ўқитишда замонавий ёндашувлар ва инновaциялар” модули билан 

узвий боғланган ҳолда педагогларнинг касбий педагогик тайёргарлик 

даражасини орттиришга хизмат қилади Модулнинг услубий жиҳатдан узвий 

кетма-кетлиги мазкур модул “Ўзбекистонда таълим-тарбия жараёнларининг 

ҳуқуқий-меъёрий асослари”, “Таълим-тарбия технологиялари ва педагогик 

маҳорат” ва “Таълим жараёнида ахборот-коммуникaция технологияларини 

қўллаш” блокларидан кейин ўрганилади. Унда юқоридаги блокларда 

ўрганилган мазмун йўналишлари ва услубий жиҳатларини биология фанига 

татбиқ этиш имкониятлари очиб берилади. Модулнинг таълимдаги ўрни 

Тингловчиларни биология фанини ўқитишнинг замонавий педагогик 

технологиялари ва методлари билан таништириш ҳамда амалда қўллаш 

кўникмаларини шакллантириш орқали таълим самарадорлигини таъминлашдан 

иборат.  

